
Narmadasahasranamastotram 2

శ్రీనర్మదాసహస్రనామస్తోత్రమ్    ౨

శ్రీగణేశాయ  నమః ।
శ్రీ గురుభ్యో నమః ।
శ్రీ నర్మదాయై నమః ।
॥ అథ శ్రీనర్మదాసహస్రనామ   ప్రారమ్భః  ॥
తన్మే కథయ
శ్రీపార్వత్యువాచ  -

ఓం జగదీశ జగద్ధామ  దిగ్వాసో మదనాన్తక ।
రేవా నామ సహస్రన్తు  కథయస్వ మమ ప్రభో  ॥ ౧॥
శ్రీశివ  ఉవాచ -

సాధుప్రియే  మహాసాధో లోకానుగ్రహకారిణీ  ।
నర్మదా మహతీ మాయా సర్వసమ్పత్తికారిణీ ॥౨॥
హారిణీ సర్వమాయానాం సంసారార్ణవతారిణీ  ।
ధారిణీ సర్వవిద్యానామవిద్యాభేదకారిణీ ॥ ౩॥
శ్రీపార్వత్యువాచ  -

కా తిథిః కస్తు వారశ్చ కిం స్థలం  పఠనే శుభమ్ ।
యస్య విజ్ఞానమాత్రేణ   సర్వసిద్ధిర్భవేన్నరః  ॥ ౪॥
తన్మే కథయ దేవేశ సర్వలోకోపకారకమ్ ।
శ్రీశివ  ఉవాచ -

నయోగం కరణం వారం నక్షత్రం  నాపి సఙ్క్రమమ్ ॥ ౫॥
యస్య పఠన మాత్రేణ  సద్యః సిద్ధిం  లభేన్నరః (సిద్ధిర్భవేన్నరం ) ।
నర్మదా సతతం రక్షేజ్జననీ  జగదమ్బికా ॥౬॥
ఓం అస్య శ్రీ నామ రేవాయాః సహస్రం  పరికీర్తితమ్ ।
ఋషీ రుద్రో విరాడేషచ్ఛన్న్దో నిగదితో మయా ॥ ౭॥

ధర్మార్థ -కామ-మోక్షార్థే వినియోగః ప్రకీర్తితః   ।
రుద్రః  శిరో ముఖే ఛన్దో హృదయే దేవతా స్మృతా ॥౮॥
ఓం నర్మదాయై విద్మహే మేకలకన్యాయై ధీమహి ।
తన్నో రేవా ప్రచోదయాత్  । ఓం హ్రీం  శ్రీ నర్మదాయై స్వాహా ॥
ఇతి గాయత్రీమన్త్రం   యథాశక్తి జపిత్వా సహస్రనామ  పాఠం కుర్యాత్ ।
తద్యథా-

అథ సహస్రనామస్తోత్రమ్   ।
ఓం నర్మదా నాగకన్యా చ నాగేశీ నాగవల్లభా  ।
నారాయణీ నిరాకారా నిరాలమ్బా నిరఞ్జనీ  ॥౯॥
నిరీహా నిర్వికారా చ నిత్యానన్ద స్వరూపిణీ ।
నిస్పృహా నిత్యరూపా చ నిర్లోభా  నిశ్చయాత్మికా ॥ ౧౦॥
నక్రేశీ  నాగగమనీ నాగకన్యా నగేశ్వరీ ।
నిర్దోషా  నిర్ఝరా  నీరా నిరీహా నిత్యనన్దినీ  ॥ ౧౧॥
నిశ్చయా నిశ్చలా నీలా నిర్లేపా  నిధనేశ్వరీ ।
నలనీలవిలాసా చ నారాయణపరాయణా ॥ ౧౨॥
నిర్జరా  నాకగమనీ నక్షత్రా నేత్రవర్ధినీ   ।
నిర్భరా నిర్మలా నేత్రా నిశ్శఙ్కా నిర్జరాత్మికా  ॥ ౧౩॥
నీపప్రియా  నీపరతా నిష్కలఙ్కా గణేశ్వరీ ॥
నాశినీ సర్వశత్రూణాం  నూతనా నూతనేశ్వరీ ॥ ౧౪॥
నిషఙ్గధారిణీ  నీవా నిర్ధమా  నఖవర్ధినీ  ।
నదీ మన్దాకినీ  నామ మానరూపా నరాతిహా ॥ ౧౫॥
నరకాసురనాశీ చ నరేశీ నరపాలినీ ।
నరేన్ద్రమానినీ  నిద్రానిగ్రహా   నిగ్రహేశ్వరీ  ॥ ౧౬॥
నటినీ నాటినీ నాట్యా నిర్దృఢా  నిర్దృఢేశ్వరీ  ।
నితమ్బినీ నితమ్బీ చ నిర్ధనా  ధనవర్ధినీ  ॥ ౧౭॥
నిర్ధూతా  నిర్దయా  దుష్టా నిష్ఠురా  నైకకామగా  ।
నభోరూపా నభేశీ చ నాగరీ నాగరాత్మికా ॥ ౧౮॥

నరనీతిప్రియా  నేమీ నిర్భీకా నిష్కలేశ్వరీ ।
నరేశపాలినీ నౌకా నాగస్థా నాగపార్శ్వినీ ॥ ౧౯॥
నాగేన్ద్రమానినీ  నద్యా నదేశీ నర్మభాషిణీ ।
పరమా పరమేశీ చ పాకశాసన పోషిణీ ॥౨౦॥
పవిత్రా పావనీ పద్మా పాదుకా పదకేచరీ ॥౨౧॥
పోషిణీ పోషికా పోషా పూర్వికా పూర్వమమ్బికా ।
పఞ్చమీ పఞ్చితప్రేమా  పాఞ్చాలీ పరమేశ్వరీ ॥౨౨॥
పక్షధారా చ పక్షేశీ పక్షిణీ పక్షిరూపధృక్ ।
పక్షిపాలనసమ్ప్రీతా పక్షిణీ పరమాత్మికా ॥౨౩॥
పఞ్జరీ  పిఞ్జరీ  పిఙ్గా పిఙ్గలా  పికవల్లభా  ।
పికరూపధరా పిత్రా పికేశీ పికభాషిణీ ॥౨౪॥
ప్రభాకారా  ప్రభారూపా  ప్రగల్భా  పాకశాసినీ ।
పశుప్రీతా  పశురతా పురన్దరహితైషిణీ   ॥౨౫॥
పురుహూతప్రియా  పద్మా పద్మమాలావిభూషణా ।
పాపసన్త్రాసినీ  పాపోత్పాటినీ పఙ్కజేశ్వరీ ॥౨౬॥
పఙ్కజాక్షీ పరభూతిః పథినీ పథిరక్షిణీ ।
పథిప్రియా  పథిరతా పరసమ్మోహకారిణీ ॥౨౭॥
పరేశీ పరహన్త్రీ చ పరబ్రహ్మస్వరూపిణీ  ।
పరాచారరతా పాపా పద్మాక్షీ పద్మవల్లభా  ॥౨౮॥
పాఠినీ సర్వవిద్యానాం పాపపాశవినాశినీ ।
పటుప్రీతా  పాఠరతా పణ్డితాబుద్ధివర్ధినీ    (ద్ధినీ )॥౨౯॥
పుణ్డరీకవిశాలాక్షీ  పుణ్డ్రధారణపుణ్డిణీ   ।
పూతనా పుత్రపాలీ  చ పురుషార్థప్రసాధినీ   ॥ ౩౦॥
పదస్థా పాపదమనీ పాదపఙ్కజసేవితా ।
ఫలదా ఫలరూపా చ ఫలేశీ ఫలవర్ధినీ  ॥ ౩౧॥
ఫుఙ్కారీ ఫణిపాలీ చ ఫణేశీ పన్నగేశ్వరీ ।
ఫూత్కారీ ఫలదా ఫేకీ ఫలేశీ ఫలపోషిణీ ॥ ౩౨॥

ఫటాకారా ఫణాదర్శీ ఫల్గునీ  ఫలసాధినీ ।
ఫల్గునీ  ఫాల్గునప్రీతా   ఫల్గుః  ఫల్గుఫలాత్మికా  ॥ ౩౩॥
ఫూఙ్కారీ ఫలదాత్రీ చ నిఃస్ఫులిఙ్గా స్ఫులిఙ్గినీ  ।
బాలికా బాలికామాలా బాలా బుద్ధివివర్ధినీ   ॥ ౩౪॥
వరదా వరరూపా చ వరమాతా వరేశ్వరీ ।
బగలా వాగ్విలాసీ చ వాచనీ వచనప్రియా  ॥ ౩౫॥
వత్సలా వత్సలేశీ చ వజ్రిణీ  వజ్రధారిణీ  ।
బాలికా బాలికావస్థా బాహుదణ్డవిలాసినీ  ॥ ౩౬॥
బాహునీ బాహువరదా వర్తినీ వర్తులా బలా ।
వీథినీ విధికా వీచి వికటా వికటేశ్వరీ ॥ ౩౭॥
బ్రహ్మరూపా  విష్ణుప్రీతా   బ్రహ్మవిష్ణుశివాత్మికా   ।
వరాక్షీ వామనా వామా వామికా వరదాయికా ॥ ౩౮॥
బ్రాహ్మీ  బాలా వరాహీచ వరాక్షీ వికృతాననా ।
వసిష్ఠా వాదినీ వాక్యా వాద్యరూపా వరేశ్వరీ ॥ ౩౯॥
బషట్కారా వకేశీ చ బకదాలభ్యపాలికా ।
వాగురీ వికసద్దక్త్రా  వక్రిణీ  వక్రకారిణీ  ॥ ౪౦॥
వక్రరూపా  వక్రధరా  వక్రేశీ  వక్రభాషిణీ  ।
వ్యక్తాఽవ్యక్తాచ బలదా బలేశా బ్రహ్మచారిణీ  ॥ ౪౧॥
బదరాశ్రమసంస్థా  చ బదరాశ్రమవాసినీ  ।
బదరీఫలసన్తుష్టా బదరీ బదరీశ్వరీ ॥ ౪౨॥
బదరీఫలసన్దోహా  బదరీఫలభావినీ ।
బదరీఫలసమ్పూజ్యా బదరీఫలతోషితా ॥ ౪౩॥
బదరీఫలసంస్నేహా బదరీఫలభావినీ ।
వరదా వరదేశీ చ వసిష్ఠాద్యైస్సుపూజితా   ॥ ౪౪॥
విశ్వామిత్రసదాపాలీ  విశ్వమ్భరీ విచక్షణీ ।
విశ్వమ్భరా విశ్వరూపా విశ్వాత్మా విశ్వపాలినీ ॥ ౪౫॥
విశ్వేశీ విశ్వహన్త్రీ చ విశ్వాత్మా విశ్వపోషిణీ ।
వీరహా విరతా వీరా బిభీషణవరప్రదా  ॥ ౪౬॥

విశ్వామిత్రబృహత్స్నేహా  విశ్వహా విశ్వరూపిణీ ।
భవానీ భూతభవ్యా చ భవపాశవిమోచనీ ॥ ౪౭॥
భోగినీ భోగకారీ చ భోగదా భోగవర్ధినీ  ।
భీషణా భీషణేశీ చ భీమా భీమపరాక్రమా  ॥ ౪౮॥
భిక్షుకాపాలినీ భూతి భూధరాభూధరాత్మజా ।
భూషణాభూతపాలీ చ భూజేశీ భోగనాయినీ ॥ ౪౯॥
భూతాత్మా భూతసంరక్షీ భూతిదా భూతిభూషణా ।
భవదా భవహన్త్రీ చ భవశోక వినాశినీ ॥ ౫౦॥
భ్రామరీ  భ్రమరాకారా  భూతభావనభావినీ ।
భారద్వాజసదాపూజ్యా భూషితాభూషితేశ్వరీ ॥ ౫౧॥
భక్షిణీ భల్లుకా  భీషా భైరవీ  భవనాశినీ ।
భానుపూజ్యా భానురతా భవానీ భువనేశ్వరీ ॥ ౫౨॥
భూతలాభూతలేశీ చ భూతలీ భూతలాత్మికా ।
భోగినీ భోగదాత్రీ చ భోగదా భోగవర్ధినీ  ॥ ౫౩॥
భగాత్మికా భగవతీ భగేశీ భగపూజితా ।
భాస్కరీ భాస్కరప్రీతా  భాస్వతీ భాసకారిణీ ॥ ౫౪॥
భాషణీ భాషిణీ భామా భజనీ భవరూపధృక్ ।
భట్టినీ  భట్టసమ్పూజ్యా  భట్టానాం  బుద్ధివర్ధినీ   ॥ ౫౫॥
భూపశ్రీర్భూపసంరక్షీ  భూపాత్మా భూపపాలికా ।
భూపసాక్షీ భూపరతా భూమిపాభూమిధారిణీ ॥ ౫౬॥
భూమిభోగరతా మాయాభౌమపూజ్యాసనాతనీ ।
భూమిదాభూమిజననీ భూమిస్థితా  భయాపహా ॥ ౫౭॥
భావుకా భవనాశా చ భూరిదా భూమిపాలికా ।
భువనా భువనేశా చ భువనైకసుపాలికా  ॥ ౫౯॥
భూరిపూజారతా నిత్యా భూరిదా భూరిభోగినీ ।
భూతనాథసదాప్రీతా  భూతనాథసుపూజితా ॥౬౦॥
భూతనాథసదాపాలీ భూతనాథప్రహర్షిణీ   ।

భైరవప్రీతిమాపన్నా   భైరవానన్దవర్ధినీ    ॥౬౧॥
భిక్షుపాలీ భిక్షుకేశీ భిక్షుదా భిక్షురక్షిణీ ।
భేదకారీ చ భేదేశీ భీతిదా భీతిఘాతినీ ॥౬౨॥
భీతిరక్షాకరితామ్బా భీతిరూపా భయాత్మికా ।
భస్మచన్దనసంయుక్తా  భాలరక్షా చ భాలినీ ॥౬౩॥
భాలప్రీతికరీ  భల్లా భల్లాన్తకవిదారిణీ   ।
మోహినీ మేహనేశా చ మహిలా మదనాసురా ॥౬౪॥
మహామాయామహాదేవీ మహామోహవినాశినీ ।
మహాయోగరతా రేవా మదిరా మదిరేక్షణా ॥౬౫॥
మఖరూపా మఖేశీ చ మఖగా మఖధారిణీ ।
మానినీ మానదా మాన్యా మోహరాత్రి మహేశ్వరీ ॥౬౬॥
మార్గణీ  మార్గణప్రీతా   మార్గదా  మార్గరక్షిణీ  ।
మన్త్రరూపా  మన్త్రకరీ  మఞ్చాలీ మఞ్చలేశ్వరీ ॥౬౭॥
మోక్షదామోహదాత్రీ చ మోక్షహా మోక్షకారిణీ ।
మత్సరా మత్సరప్రీతా  మత్సరాత్మా మఖాన్తకృత్ ॥౬౮॥
మార్జనీ  మార్జనరతా  మార్జనా  మార్జనేశ్వరీ  ।
మిహికా మేఢ్రిణీ  మేహా మేఢ్రా మేఢ్రవివర్ధనీ   ॥౬౯॥
మనోరూపా మనస్థా చ మానసీ మనమోహినీ ।
మనస్వినీ మనస్థైర్యా  మానకా మానమానినీ ॥ ౭౦॥
మనోరూపామానభావా మానభావవిదారిణీ ।
మన్త్రిణీ  మన్త్రమాయా  చ మన్త్రాత్మా  మన్త్రపాలినీ  ॥ ౭౧॥
మన్త్రహా  మన్త్రసమ్ప్రీతా  మాన్త్రికీ  మన్త్రకారిణీ  ।
మఖేశీ మఖకారీ చ మఖరూపా మఖేశ్వరీ ॥ ౭౨॥
మన్థినీ  మన్థనాధీశా  మన్థనే  శస్యపాలికా ।
మదనా మదరూపా చ మదహా మదభఞ్జనీ  ॥ ౭౩॥
మేదురా మేదురాక్షీ చ మేదురాత్మా మదేశ్వరీ ।
మారరూపామారకారీ మార్తణ్డీ మారవర్ధినీ  ॥ ౭౪॥

మారశాన్తికరీ మాయామానసైకా  మనస్వినీ ।
మఙ్గలా  మఙ్గలాకారా  మఙ్గలాత్మా  మహాసురీ ॥ ౭౫॥
మధ్యనీలమ్బమధ్యస్థా మధ్యమా మధ్యరక్షిణీ ।
మహతీ మఞ్జనా  మోటా మటకా మరటాత్మికా ॥ ౭౬॥
మలహా మలవిధ్వంసా మలసన్తోషకారిణీ ।
జననీ చ జగద్ధాత్రీ  జాహ్నవీ జగదమ్బికా ॥ ౭౭॥
యోగమాయా జగజ్జేత్రీ  జనిత్రీ జననీ జరా ।
జఠరాయోగసిద్ధా చ యోగాక్షీయోగవర్ధినీ  ॥ ౭౮॥
యోగసంరక్షిణీయోగ్యాయోగినాం గతిదాయినీ ।
యోగసంరక్షణప్రీతా  జగత్త్రయవిహారిణీ  ॥ ౭౯॥
యోగరక్షాకరీయోగ్యాయోగసమ్మోహకారిణీ ।
యోగినీయోగిసంసేవ్యాయోగహాయోగపాలికా ॥౮౦॥
జగదాత్మా జగద్రూపా  జగన్తీ జగతీ జగత్ ।
జఘనా జఘనేశీ చ యక్షిణీ యక్షపాలికా ॥౮౧॥
యక్షసమ్మోహనిరతా యక్షాత్మా యక్షభేదినీ ।
త్ర్యక్షరీ  త్ర్యక్షరేశీ  చ యక్షదా యక్షకారిణీ ॥౮౪॥
యక్షదా యక్షమాతా చ యక్షసమ్ప్రీతివర్ధినీ  ।
జగద్ధాత్రీ  జగజ్జేత్రీ  జయకృత్ జయదాయినీ ॥౮౩॥
యమునాయమునాపాలీ యమశఙ్కానివారిణీ ।
యోగేశీయోగమాయా చ జాహ్నవీ జఠరాత్మికా ॥౮౪॥
యన్త్రరూపా  యన్త్రమయీ  జనభక్తివివర్ధినీ  ।
జనేశీ జనసంరక్షీ జానకీ జగదమ్బికా ॥౮౫॥
యుద్ధనియుద్ధప్రీతా    చ యుద్ధభక్తిప్రవర్ధినీ     ।
యోధనియోధసమ్ప్రీతాయుద్ధకార్యప్రదర్శినీ   ॥౮౬॥
యుద్ధారిర్యుద్ధమాతా   చయుద్ధాత్మా  యుద్ధభావినీ  ।
జగద్రఞ్జనకారీ   చ జనతా జనకాత్మికా ॥౮౭॥
యోగరూపాయోగధరాయోగినీయోగమానినీ ।

జయరూపా జయమయీ జయాత్మా జయనేశ్వరీ ॥౮౮॥
జయహా జయసంరక్షీ జయసమ్మోహధారిణీ ।
జీవన్తీయువతిర్జీవా  జీవనీ జీవరక్షికా ॥౮౯॥
జీవపాలీ జీవభేదీ జీవహా జీవపాలికా ।
జీవేశీ జీవసమ్మోహా జీవకౌతుకధారిణీ ॥౯౦॥
జీవనా జీవనారమ్భా జీవనీ జగదూహినీ ।
రమణీ రఙ్కిణీ రేవా రేణుకా రణరక్షిణీ ॥౯౧॥
రాజకర్మరతాఽనన్తా రక్షణా రక్షణేశ్వరీ ।
రక్షికా రాక్షసాభక్ష్యా రాక్షసాదివిమర్దినీ  ॥౯౨॥
రోగహా రోగకారీ చ రోగాత్మా రోగనాశినీ ।
రఘురాజసదాపూజ్యా రఘువంశవివర్ధినీ  ॥౯౩॥
రామకార్యకరీ రామా రామరాజ్యప్రతిష్ఠితా   ।
రమణీ రామణీ రాజ్ఞీ రాజ్యశ్రీ రాజ్యభఞ్జినీ  ॥౯౪॥
రక్షిణీ రక్షికారక్షా రక్షేశీ రక్షణాత్మికా ।
రాజకీ రాజికా రాజ్యా రాజయోగవిలాసినీ ॥౯౫॥
రథినీ రథసమ్ప్రీతా రథాత్మా రథకారిణీ ।
రతిరూపారూపధారీ రూపాత్మా రూపధారిణీ ॥౯౬॥
రూపహారూపసమ్భేదీ రూపాక్షీ రూపకారికా ।
రాకాపతిసదాభీతా రాకాపతివిభేదినీ ॥౯౭॥
రాకాపతిసదాలీనా రాకాపతిసుపూజితా ।
రాసభీ రాసభప్రోతా  రాసభా రాసమణ్డినీ  ॥౯౮॥
రాజకేలీసమాక్రాన్తా  రామరాజ్యప్రతిష్ఠితా   ।
రఞ్జనీ  రఙ్గరూపా  చ రాహుధర్మకరీ సదా ॥౯౯॥
రాహుశీర్షచ్ఛిదా  రోహా రాహురూపప్రధర్షిణీ   ।
రమణీ రేవతీ రమ్యా రోహిణీ రతిభోగినీ ॥ ౧౦౦॥
రతిపూజ్యతమా లోకే రతిమానవిభేదినీ ।
లోలాక్షీ లక్షణా లక్ష్మీ లోకపాలా లకావలీ ॥ ౧౦౧॥

లఙ్కాపాలీ చ లఙ్కేశీ లోకాలోకప్రపూజితా  ।
లోలేక్షణా లోమపాలీ లోమేశీ లోకపాలికా ॥ ౧౦౨॥
లాక్షా లాక్షారుణా లక్షా లక్షణా లక్ష్యగోచరీ ।
లలితాఙ్గీ లోలరతిర్లీలాబాలవిహారిణీ  ॥ ౧౦౩॥
లాలసారుణలిప్తాఙ్గీ లాలితా లాలనేశ్వరీ ।
లోకేశీ లోకపాలీ చ లోకాత్మా లోకరక్షిణీ ॥ ౧౦౪॥
లోకస్థా లోకసాక్షీ చ లోకాలోకవిలాసినీ ।
రోచనీ రోచనా లోలా లీలాలాస్యవిహారిణీ ॥ ౧౦౫॥
లక్షణా లక్షితా లక్ష్యా లక్షగ్రహవినాశినీ  ।
లజ్జామయీ  లోకలజ్జా లజ్జోత్పత్తిప్రచారిణీ   ॥ ౧౦౬॥
లోపాముద్రా లోమకీ చ లిప్సా చోల్లిప్సితా  సదా ॥
లవణాబ్ధితరీ  లఙ్కా లఙ్కేశీ లఙ్కపాలికా ॥ ౧౦౭॥
లోభదా లోభహన్త్రీ చ లోభమోహప్రహారిణీ  ।
లోభశాన్తికరీమన్త్రా లోమేశీ లోమశాత్మికా ॥ ౧౦౮॥
లాలసావర్ధినీ  లాస్యా లక్షికా లక్ష్యదాయినీ ।
వన్తికావరదప్రోక్తా  వీర్యదా వీర్యవర్ధినీ  ॥ ౧౦౯॥
వికలావస్థినీ  వన్ద్యా  వన్దనప్రియవన్దనా    ।
వాసితా వాసితాగారా విఫలా వ్యోమధారిణీ ॥ ౧౧౦॥
సావిత్రీ శారదా సన్ధ్యా  శామ్భవీ శాఙ్కరీ శివా ।
సుకేశీ శోభనా సౌమ్యా సాత్వికీ సత్యధారిణీ ॥ ౧౧౧॥
సత్యా సత్యాత్మికా శేషా రాకా శశిస్వరాత్మికా ।
శోకదా శోకనాశీ చ శోకహా శోకవర్ధినీ  ॥ ౧౧౨॥
సగుణా శోకహన్త్రీ చ సాక్షిణీ సూక్ష్మరూపభాక్ ।
స్వక్షా స్వక్షవినిక్షిప్తా శిఞ్జనా  శిఞ్జనావతీ  ॥ ౧౧౩॥
శాటినీ శాటశుభ్రా చ శౌరేయీ శేఖరేశ్వరీ ।
సత్యహా సత్యపాలీ చ శత్రుహా  శత్రునాశినీ  ॥ ౧౧౪॥
శత్రుసమ్మోహినీ  సత్యా శత్రూణాం  బుద్ధినాశినీ  ।

సుస్థలా  సుస్థలీ  స్వస్థా సున్దరీ  సున్దరా  సదా ॥ ౧౧౫॥
సుధనా శుద్ధమానస్యా  సుధార్ణవనివాసినీ  ।
సుధాసాగరసమ్భూతా సుధాశీ శుద్ధచన్దికా   ॥ ౧౧౬॥
శూన్యరూపా శూన్యమయీశూన్యాశూన్యనివాసినీ ।
సర్పభూషా సర్పధరీ సపేశీ సర్పహారిణీ ॥ ౧౧౭॥
స్వప్నావతీ సుషుప్తిస్థా సర్వస్థా సర్వపాలినీ ।
సర్వాఙ్గీ సాధుశీలా చ సుశీలా సులభావతీ ॥ ౧౧౮।
సఫలా శోభనా శోభా సుభామా శుభగా శుభా ।
సోమోద్భవా సోమసుతా సోమాత్మా సోమకన్యకా ॥ ౧౧౯॥
సోమజా సమతా సోమా సౌమ్యా సౌమ్యవిహారిణీ ।
సురాజ్య సురతా సూర్యా సురేశీ సురతిః స్వరా ॥ ౧౨౦॥
సురాత్మజా సురసుతా సురథా శూరవర్ధినీ  ।
శూలహా శూలభృచ్ఛృలభిత్శూలధృతామ్బరా ॥ ౧౨౧॥
శూలజా శూలజా శూలా సుశిలా చ సులోచనా ।
శర్వరీ శర్వరప్రీతా  శయనా శయనేశ్వరీ ॥ ౧౨౨॥
సహజా సింల్హికా  సింహీ సింహికా సింహపాలినీ ।
ఖఙ్గినీ  ఖఙ్గికా  ఖఙ్గీ ఖగేశీ ఖగగామినీ ॥ ౧౨౩॥
ఖలఘ్నీ ఖలసమ్మోహా ఖలరూపా ఖలప్రియా  ।
ఖలజా సాధుశీలా చ శబరీ శబరాత్మికా ॥ ౧౨౪॥
శాఙ్కరీ శఙ్కరప్రీతా  శఙ్కరప్రియకారికా  ।
సౌన్దరీ  సున్దరీ  సౌధా సుధాసిన్ధునివాసినీ  ॥ ౧౨౫॥
సర్వదా సర్వమాన్యా చ సర్వాత్మా సర్వభోగినీ ।
సవరా సర్వదా సర్వా సర్వస్థా సర్వభూషణీ ॥ ౧౨౬॥
సర్వారూఢా సువార్తా చ సువార్తావచనేశ్వరీ ।
సాక్షిణీ ధర్మసేతూనాం సాధినీ సర్వకర్మణామ్ ॥ ౧౨౭॥
సుప్తా సుప్తోత్థితా  శ్యామా శ్యామలా సౌఖ్యకారిణీ ।
సౌఖ్యదా సౌఖ్యపాలీ చ సౌఖ్యఘ్నా సౌఖ్యభోగిణీ ॥ ౧౨౮॥
సుదతీ సుముఖీ స్మేరా సువాసా శరదమ్బికా ।

సరితా శారదా సౌరా సౌరేయీ సోమకారిణీ ॥ ౧౨౯॥
సువచాస్సుఖదా స్వక్షా స్వక్షణీ స్వక్షణేశ్వరీ ।
హాసినీ హర్షిణీ  హంసీ హంసగా హంసధారిణీ ॥ ౧౩౦॥
హఠినీ హర్షసంవర్ధిర్హరాహరవిహారిణీ    ।
హనూమత్ప్రీతీమాపన్నా హరిరూపా హరిప్రియా  ॥ ౧౩౧॥
హర్యక్షీ హారిణీ హన్త్రీ హేరమ్బా హరవల్లభా  ।
హృశికేషి సదాస్నేహా హలాహలవిమర్దినీ  ॥ ౧౩౨॥
హలహా హలరూపా చ హరైకా  హరతోషిణీ ।
పద్మినీ ఛేదనప్రీతా  ఛన్దేశీ  ఛన్దకారిణీ  ॥ ౧౩౩॥
ఛలాత్మా ఛలభైదీ  చ క్షుద్రబుద్ధివినాశినీ   ।
ఛత్రిణీ  ఛత్రదా  ఛత్రా సుచ్ఛత్రా ఛత్రకారిణీ  ॥ ౧౩౪॥
ఆదిరూపా ఆదిమాయా ఆద్యా అమ్బా చ అమ్బరీ ।
అక్షనీరక్షధారీ చ ఆదిశక్తి రాజేశ్వరీ ॥ ౧౩౫॥
అజా చ అజనీ అమ్బా అజాత్మా అజపోషిణీ ।
అట్టహాసా  అట్టరూపా  అగ్నిస్థా అగ్నిరూపిణీ ॥ ౧౩౬॥
అవర్త్యా అర్బుదా ఓజా అశోకా శోకహారిణీ ।
ఆదిస్థా అఞ్జనీ  అఞ్జా అజానేయామ్బికాశినీ ॥ ౧౩౭॥
ఈశ్వరీ ఈశపాలీ చ ఈశానా ఈశవాసినీ ।
ఈడా ఈశవిలాసా చ ఈశస్థా ఈశపోషిణీ ॥ ౧౩౮॥
ఈతిదా ఈతిహన్త్రీ చ ఈతిభీతివిమర్దినీ  ।
ఉమా ఉమాపతిప్రీతా  ఉమాపతివిహారిణీ ॥ ౧౩౯॥
ఐశ్వర్య్యదాయిన్యైశ్వర్యా  ఏకాత్మానేకసమ్భవా ।
కలికా కామినీ కాన్తా కామినీ కామభోగినీ ॥ ౧౪౦॥
కౌతుకీ కమలా కాలీ కల్యాణీ కమలేశ్వరీ ।
కాశీ కాఞ్చీ చ కావేరీ కైలాసీ  కేశవీ కవిః ॥ ౧౪౧॥
కామదా కాన్తిదా కాన్తిః కార్తికీ కృత్తికా  క్రియా  ।
కార్తవీర్యవిలాసా చ కార్తవీర్యప్రబోధినీ  ॥ ౧౪౨॥

కురుక్షేత్రనివాసా  చ కురుకుల్లా కపాలినీ ।
కుమారీ కులజా కాన్తిః కపాలీ కేశపాలినీ ॥ ౧౪౩॥
కౌలినీ కఞ్జధారీ  చ కఞ్జాక్షీ  కఞ్జపాలినీ  ।
కఞ్జపుష్పసదాప్రీతా   కజ్జమాలావిహారిణీ  ॥ ౧౪౪॥
కజ్జస్థా  కఞ్జినీ  కాయా కాయస్థా కాయసున్దరీ  !

కామభోగసదాప్రీతా  కామికా కామసున్దరీ  ॥ ౧౪౫॥
కామకేలీరతోన్మత్తా కామక్రీడావిహారిణీ  ।
కామినీ కామదాత్రీ చ కార్యదా కార్యవర్ధినీ  ॥ ౧౪౬॥
కోశా కోశీ చ కౌశేయీ కుటిలా కుటిలేశ్వరీ ।
కురూపా క్రూరగర్భా  చ క్రూరక్రీడా   కపాలినీ ॥ ౧౪౭॥
కామాఖ్యా కౌశికప్రీతా  కోశలా కోశపాలినీ ।
కుచస్థానా  కుచక్రూరా  కవచ్యా కౌఞ్చదారిణీ ॥ ౧౪౮॥
కుట్టినీ  కులజేశా చ కౌశికాగారవాసినీ ।
కోపా కోపవతీ కుణ్డా కుణ్డలేశా  చ కుణ్డలీ  ॥ ౧౪౯॥
కుభోజనరతా కుమ్భా కుమ్భినీ కుమ్భగామినీ ।
కుధనా క్రోధినీ  క్రుద్ధా  కుశావర్తనివాసినీ ॥ ౧౫౦॥
కుమారీ క్రూరగర్భా  చ క్రూరాక్షీ  క్రూరపాలినీ  ।
కుఞ్జరీ  కుఞ్జరప్రీతా   కుఞ్జపాలీ  కుజార్తిహా ॥ ౧౫౧॥
కుజమాతా చ కౌలీనా కులీనా కులభోజనా ।
కామికా కామదా కాలీ కాలఞ్జరనివాసినీ  ॥ ౧౫౨॥
కుస్థలా  చ కుదత్కారీ కామదా కామవర్ధినీ  ।
ఖలినీ ఖలపాలీ చ ఖలదా ఖలవర్ధినీ  ॥ ౧౫౩॥
ఖఙ్గహస్తా  చ ఖఙ్గశీ  ఖర్పరీ ఖర్పరప్రియా  ।
ఖట్వాఙ్గధారిణీ  ఖఙ్గా ఖగదా ఖగగామినీ ॥ ౧౫౪॥
ఖేచరీ ఖేచరా ఖేమా ఖజానేయా ఖగేశ్వరీ ।
ఖట్వాఙ్గీ ఖఙ్గధారీ  చ షణ్ముఖీ షణ్ముఖప్రియా  ॥ ౧౫౫॥
ఖరేశీ ఖరభక్షీ చ ఖరదూషణమర్దినీ  ।
గౌరీ గౌరాఙ్గినీగౌరీ  గౌరీగిరివరాత్మజా ॥ ౧౫౬॥

గిరీశతనయా గౌర్యా గీర్ద్ధరీ  గీర్ధరేశ్వరీ  ।
గీర్వాణీ గిరిజా గీర్ష్యా  గోష్పతిప్రేమవర్ధినీ   ॥ ౧౫౭॥
గిరీశవల్లభా  గోత్రా గోత్రజా  గోత్రపాలినీ  ।
గోత్రేశా  గోపనా గోపీ గోపాలీ గోపవల్లభా  ॥ ౧౫౮॥
గౌతమీ గారుడీ గేయా గౌతమీ గౌతమప్రియా  ।
గోదావరీ చ గణ్డక్యా  గోకులా గోకులాఙ్గజా  ॥ ౧౫౯॥
గణేశీ గణపాలీ చ గణహా గణతోషిణీ ।
గణపూజ్యా గణధ్వంసీ గణమాన్యా గణేశ్వరీ ॥ ౧౬౦॥
గణఘ్నీ గణసన్తుష్టా గారుడీ గరుడప్రియా  ।
గ్రహేశీ  గ్రహమాన్యా  చ గ్రహపూజ్యా  గ్రహేశ్వరీ  ॥ ౧౬౧॥
గ్రాహిణీ  గ్రహణా  గేహా గ్రహేశా  గ్రహవల్లభా   ।
గోధా గోధామినీ గోపా గోపాలీ గిరిజేశ్వరీ ॥ ౧౬౨॥
గగనా గగనేశా చ గగనీ గగనేశ్వరీ ।
గఙ్గా గవ్యా చ గాయత్రీ గోధనా గోధనేశ్వరీ ॥ ౧౬౩॥
గౌణీ గౌణాత్మికా గోత్రా గోత్రిణీ  గోత్రవర్ధినీ   ।
గోత్రదా  గోత్రపాలీ  చ గోత్రఘ్నా  గోత్రవల్లభా   ॥ ౧౬౪॥
గోరజా గోస్వరూపా చ గోపాలీ గిరికన్యకా ।
గోత్రజా  గోత్రసంవృద్ధిర్గౌధనా    గోధనప్రియా  ॥ ౧౬౫॥
గోలగర్భనివాసా చ గోలగర్భవిమోచనా ।
గోలగర్భమనస్స్నేహా గోలగర్భవిమర్దినీ  ॥ ౧౬౬॥
గర్భిణీ గర్భవాసిన్యా క్రూరగర్భనివారిణీ  ।
గర్భరూపా గర్భమయీ గర్విణీ గర్వమోచనా ॥ ౧౬౭॥
గర్వహా గర్వ్వహన్త్రీ చ గర్వఘ్నీ గర్వపాలినీ ।
గర్వేశీ గర్వయోగ్యా చ గర్వదా గర్వకారిణీ ॥ ౧౬౮॥
గలగణ్డవినాశా  చ గలగణ్డవిభేదనీ  ।
గలగణ్డబహిస్స్థా  చ గలగణ్డోపకారిణీ  ॥ ౧౬౯॥
గోక్షణీ గోజనిర్గుర్వ్వీ  గుర్విణీ గర్వమర్దినీ  ।

గీతాజ్ఞానా  చ గోలబ్ధిర్గోలేపీ   గోత్రజా  గ్రహా  ॥ ౧౭౦॥
ఘనేశీ ఘనపాలీ చ ఘనౌఘా ఘనవర్ధినీ  ।
ఘోషపాలీ చ ఘోషేశీ ఘోషహా ఘోషఘాతినీ ॥ ౧౭౧॥
ఘటస్థా ఘటరూపా చ ఘటేశీ ఘటనా ఘటా ।
ఘణ్టానాద  సదాప్రీతా  ఘణ్టానాదప్రతోషిణీ   ॥ ౧౭౨॥
ఘటికా ఘణ్టికా  ఘణ్టా ఘణ్టానాదప్రహర్షిణీ    ।
ఘోటినీ ఘోటజా ఘోటాఘోటకీ ఘోటకప్రియా  ॥ ౧౭౩॥
ఘనినీ ఘనరూపా చ ఘనకేశీ ఘనార్తిహా ।
ఘనదా ఘనసమ్మోహా ఘనద్యుతిర్ఘనప్రియా   ॥ ౧౭౪॥
ఘర్మరూపా ఘర్మకరీ ఘర్మదా ఘర్మహారిణీ ।
ఘర్మేశీ ఘర్మసమ్మోహా ఘనౌధా ఘనవర్షిణీ  ॥ ౧౭౫॥
చన్ద్రికా  చన్ద్రవదనా  చర్చ్చికా చన్దనప్రియా   ।
చన్డికా  చణ్డహన్త్రీ  చ చణ్డీ చణ్డపరాక్రమా   ॥ ౧౭౬॥
చారురూపా చారుమయీ చతురా చతురాననా ।
చిత్రిణీ  చిత్రరూపా  చ విచిత్రా చిత్రవల్లభా   ॥ ౧౭౭॥
చఖినీ చ చఖేశీ చ చారువక్త్రాబ్జహామినీ   ।
చూడామణికరస్థా చ చూడామణివిభూషణా ॥ ౧౭౮॥
చార్వంఙ్గీ చారుసర్వాఙ్గీ చచ్చినీ చర్చనేశ్వరీ ।
చాపినీ చాపహస్తా చ చాపేశీ చమ్పకద్యుతిః ॥ ౧౭౯॥
చమ్పకపుష్పసమ్ప్రీతా చమ్పకేశీ చ చమ్పికా ।
చపలా చారుచార్వఙ్గీ చామీకరమహాద్యుతిః ॥ ౧౮౦॥
చామీకరసదాప్రీతా  చామీకరవిభూషణా ।
చామీకరమహాప్రేమా  చమ్పకా చమ్పకప్రియా  ॥ ౧౮౧॥
చమరీ చామరీ చౌరీ చౌరాఙ్గీ చౌరవర్ధినీ  ।
చారుచన్ద్రకలాయుక్తా  చణ్డముణ్డవినాశినీ   ॥ ౧౮౨॥
చరేశీ చరరూపా చ చర్చ్చినీ చర్చనార్చితా ।
చారుచన్దనలిప్తాఙ్గీ  చతురా చతురాననా ॥ ౧౮౩॥

చలత్కుణ్డలచిన్మౌలీ  చారుబాహువిలాసినీ ।
చతుర్ముఖా చతుర్వక్త్రా చతుర్బాహుశ్చతుర్భుజా ॥ ౧౮౪॥
చక్రధరా  చ చక్రాఙ్గీ  చక్రహా  చక్రభేదినీ  ।
చకోరీ చన్ద్రికా  స్నేహా చన్ద్ర  కాన్తి సదార్చ్చితా ॥ ౧౮౫॥
ఛత్రిణీ  ఛత్రరూపా  చ ఛత్రణీ  ఛత్రపాలినీ  ।
ఛత్రేశీ  ఛత్రికా  ఛత్రా ఛద్మనా ఛద్మనప్రియా  ॥ ౧౮౬॥
ఛాగప్రియా  ఛాగభక్షా శోకహా శోకభేదినీ ।
శోకదా శోకహన్త్రీ చ క్షేమఙ్కరీ క్షరేశ్వరీ ॥ ౧౮౭॥
ఛలినీ ఛలరూపా చ ఛత్రహా  ఛత్రదాయినీ  ।
ఛటాకారా ఛన్నముఖీ ఛదనీ ఛదవల్లభా  ॥ ౧౮౮॥
క్షణదా క్షణరూపా చ క్షమదా క్షామసున్దరీ  ।
క్షోభనా క్షోభినీ క్షోభా క్షోభాత్మా క్షోభకారిణీ ॥ ౧౮౯॥
ఛజినీ ఛాజినీ ఛజ్జా ఛటినీ ఛటనా ద్యుతిః ।
క్షేపేశీ క్షేపణీ క్షేపా క్షపానాథసదాప్రియా  ॥ ౧౯౦॥
క్షరేశీ క్షరకారీ చ క్షపనా క్షపినీ క్షపా ।
జననీ చ జగన్మాతా జనయిత్రీ జరాజయా ॥ ౧౯౧॥
జనశోకహరీ జన్యా జనదా జనరఞ్జనీ  ।
జయరూపా జగద్ధాత్రీ  జర్జరా  జర్జరేశ్వరీ  ॥ ౧౯౨॥
జఘనా జఘనీ జఙ్ఘా జఘాసుజఙ్ఘవర్ధినీ   ।
యన్త్రిణీ  యన్త్రరూపా  చ జగదా జగదమ్బికా ॥ ౧౯౩॥
యోగమాయాయోగినీ చయోగినాం బుద్ధిదాయినీ  ।
జగజ్జయన్తీ  జేత్రా చ జాహ్నవీ జానకీ జరా ॥ ౧౯౪॥
జఠరా జ్యేష్ఠధాన్యా  చ జడేశీ జడబుద్ధిదా  ।
జాడ్యహా జాడ్యధ్వంసీ చ జాడ్యసమ్భేదకారిణీ ॥ ౧౯౫॥
యజ్ఞరూపా  చ యజ్ఞాఙ్గీ  యజ్ఞేశీ  జగదమ్బికా ।
జారమార్గరతా  జారా జర్జరీ  జగన్మాతృకా ॥ ౧౯౬॥
జయినీ జృమ్భణీ జృమ్భా యదునాథవిమోహినీ ।

యాదవజీతిమాపన్నా యద్వీశాయాదవాత్మజా ॥ ౧౯౭॥
యశోదా చ యశఃపాలీ యశోహా యశవర్ధినీ  ।
యశః క్షేమకరీయోషా పోషిణీ జగత్పాలినీ ॥ ౧౯౮॥
జలదా జలసంవృష్టిర్జలధారాప్రహారిణీ    ।
జలేశీ జలశయ్యా చ జలసాగరవాసినీ ॥ ౧౯౯॥
జలసఙ్క్షోభణీ  జ్యేష్ఠా జ్యేష్ఠేశా  జ్యేష్ఠపాలినీ  ।
జ్యేష్ఠరూపా  జ్యేష్ఠమయీ  జ్యేష్ఠసమ్మోహకారిణీ  ॥౨౦౦॥
భూర్భూరిణీ భూరిభూషాభూపేశా భూపరూపిణీ ।
భూపపాలీ చ భూపేశీ భూపప్రీతా  భూపప్రియా  ॥౨౦౧॥
టఙ్కినీ టఙ్కరూపా చ టఙ్కాత్మా టఙ్కనేశ్వరీ ।
టోపా టోపాయనీ టేరా టౌరికా టారటారిణీ ॥౨౦౨॥
టాసన్జా టాటినీ టౌరా టామరప్రియకారికా  ।
టోరా టట్టాట్టహాసా   చ ఠమిని ఠమ్భఠమ్భినీ ॥౨౦౩॥
డణ్డినీ  డణ్డధారీ  చ డణ్డేశీ  డమరాత్మికా ।
డాకినీ డామరీ దణ్డీ డేరేకా డామరప్రియా  ॥౨౦౪॥
ఢక్కా సఙ్క్షోభినీ  ఢౌరా ఢుణ్డిరాజసదాప్రియా   ।
ఢుణ్డిరాజప్రహర్షా   చ ఢుణ్డిరాజప్రపూజితా   ॥౨౦౫॥
నారాయణీ నరేన్ద్రాణీ  నిరీహా నరకార్తిహా ।
నిశుమ్భశుమ్భమథినీ నరకాసురఘాతినీ ॥౨౦౬॥
నిత్యానన్దా నరేశానా నిర్వికారా నిరఞ్జనీ  ।
నిర్లోపా  నిర్లయా  నీలా నారికేలఫలప్రియా  ॥౨౦౭॥
నాకినీ నాకశయనా నీరవాహా నరప్రియా  ।
నిర్భాసా నూతనానన్దా నన్దికేశప్రపూజితా   ॥౨౦౮॥
నన్దికేశ్వరసమ్మోహా  నన్దికేశ్వరపూజినీ  ।
నౌకాసన్తారిణీ నీలా నాసికాగ్రసుగన్ధినీ   ॥౨౦౯॥
నాగసన్ధారిణీ  నగ్నా నగేశీ నగరేశ్వరీ ।
నిఃశఙ్కనికటా నారీ నవీనా నరపాలినీ ॥౨౧౦॥

నరవాహనశోభాఢయా నఖినీ నఖధారిణీ
తన్త్రిణీ  తన్త్రవాద్యా  చ తారికా తారికోత్తమా ॥౨౧౧॥
తారా తరఙ్గిణీ  తీరా తాటఙ్కీ తటనీస్థలీ  ।
తులజా తోతలా తుర్య్యా తురీయా తరుణీ త్వరా ॥౨౧౨॥
తారిణీ తామసీ తన్త్రా తన్త్రికా  తమహారిణీ ।
తున్దరా  తుకరూపా చ తోషిణీ త్రిగుణాత్మికా  ॥౨౧౩॥
తఞ్చినీ తుచ్ఛహన్త్రీ చ నిర్భూరా నిజకారిణీ ।
తపినీ తాపినీ తాపీ తపేశీ తపమానినీ ॥౨౧౪॥
తారుణ్యతమహన్త్రీ చ తమోహా తమభక్షిణీ ।
స్తమ్భినీ స్తమ్భరూపా చ స్థలినీ  స్థలధారిణీ  ॥౨౧౫॥
స్థలేశీ  స్థలహారీ  చ థర్థరా  స్థలభోగినీ  ।
దమనీ సర్వశత్రూణాం  దమయన్తీ దయార్ణవీ  ॥౨౧౬॥
దుర్గా దుర్గతిహారీ  చ దుర్గిణీ  దుర్గరూపిణీ  ।
దురన్తా దుష్కృతిర్దూరా  దుర్దరోద్ధారకేశ్వరీ   ॥౨౧౭॥
దుర్వినీతా చ దైత్యారిర్దానవానాం   విమర్దినీ  ।
దుఃఖహా దుర్గరూపా  చ దురన్తా దయితా దయా ॥౨౧౮॥
దుర్భిక్షహారిణీ దీర్ఘా దీర్ఘహా  దీర్ఘలోచనీ  ।
ద్విజరూపా ద్విజప్రీతా  ద్విజేశీ ద్విజపూజితా ॥౨౧౯॥
ద్విజాత్మా ద్విజమాన్యా చ ద్విజవిద్యావివర్ధినీ  ।
ద్విరూపా దీర్ఘనయనా  దీర్ఘవక్త్రప్రకాశినీ    ॥౨౨౦॥
దీర్ఘహస్తా  దీర్ఘదేహా  దీర్ఘహాసా  దృహాసినీ ।
దుర్లభా  దుర్భరా దూర్వా దుర్వాసోమునిపూజితా ॥౨౨౧॥
దణ్డినీ  దణ్డరూపా  చ హేమదణ్డసుధారిణీ  ।
దూతీ దుఃస్థాలికా  దుర్గా దుర్దరాధరధారిణీ  ॥౨౨౨॥
దానదా దానపూజ్యా చ దానమానవిలాసినీ ।
ద్యుమణిస్తిమిరారిశ్చ దుఃసహా దుఃసహేశ్వరీ ॥౨౨౩॥
ధామినీ ధామపూజ్యా చ ధూమాధూమ్రాక్షహారిణీ  ।

ధ్వజినీ ధ్వజవాహీ చ ధ్వజాత్మా ధ్వజధారిణీ ॥౨౨౪॥
ధనదా ధనపూజ్యా చ ధనహా ధనవర్ధినీ  ।
ధనేశపోషిణీ ధన్యా ధారిణీ ధనదేశ్వరీ ॥౨౨౫॥
ధరణీధరమాన్యా చ ధరణీధరవల్లభీ
ధారాధరీ జలధరీ ధరేశా ధరణీధరా ॥౨౨౬॥
ధూలిసమ్మోహినీ ధౌరా ధర్షణీ  ధూమసీ ధ్వజా । ఓం ।
ఇతి నామసహస్రన్తు  నర్మదాయాః ప్రకాశితమ్  ॥౨౨౭॥
యే పఠన్తి మహాదేవి తేషాం సిద్ధిరనేకధా  ।
ప్రాతఃకాలే  పఠేన్నిత్యం ధనధాన్య సమృద్ధిమాన్  ॥౨౨౮॥
మాధ్యాహ్నే చ పఠేద్దేవి  ఈప్సితం లభతే క్షణాత్ ।
సాయఙ్కాలే పఠేద్యస్తు సర్వకామార్థసిద్ధయే   ॥౨౨౯॥
అర్ధరాత్రే  విశేషణ నర్మదాప్రియకారకమ్  ।
ఏకవారం పఠేద్యస్తు సర్వబాధా విమోచయేత్ ॥౨౩౦॥
ద్వివారం చ పఠేన్నిత్యం సర్వశత్రువిమర్దనమ్   ।
త్రివారం  తు పఠేన్నిత్యం సర్వరోగనివారణమ్ ॥౨౩౧॥
చతుర్వారం పఠేన్నిత్యం చతుర్వేదాధిపీ భవేత్ ।
పఞ్చవారం పఠేన్నిత్యం పఞ్చభూతేశ్వరీ భవేత్ ॥౨౩౨॥
షడ్వారం చ పఠేన్నిత్యం సర్వైశ్వర్య్యత్నమేద్ధ్రువమ్   ।
సప్తవారం పఠేన్నిత్యం సమ్భవేద్విజయీ నరః ॥౨౩౩॥
అష్టవారం  పఠేన్నిత్యమష్టాసిద్ధిమవాప్నుయాత్   ।
నవవారం పఠేద్యస్తు నవనాథసమద్యుతిః ॥౨౩౪॥
దశవారం పఠేన్నిత్యం దశవిద్యాలభేత్స్వయమ్ ।
రుద్రవారం  పఠేద్యస్తు రుద్రతుల్యపరాక్రమః   ॥౨౩౫॥
వింశతివారం పఠేద్దేవి  సర్వదుఃఖనివారణమ్ ।
త్రింశద్వారం  పఠేద్యస్తు ముచ్యతే వ్యాధిబన్ధనాత్  ॥౨౩౬॥
చత్వారింశత్సమావర్త్య కాముకీ లభతే స్త్రియమ్  ।
పఞ్చాశద్వారమాసాద్య కామకోటివిమోహితమ్ ॥౨౩౭॥

షష్ఠివారం  పఠేద్యస్తు స లభేదచలాం శ్రియమ్  ।
పఠేత్సప్తతివారం చేచ్ఛత్రుహానిః  ప్రజాయతే  ॥౨౩౮॥
పఠేదశీతివారం వై సభవేద్దేవదుర్లభః   ।
పఠేన్నవతివారం యః సభవేద్ధనదోపమః  ॥౨౩౯॥
శతావృత్తిపఠేద్యస్తు మనోభిలషితం లభేత్ ।
సహస్రావృత్తిపాఠేన   ముచ్యతే వ్యాధిబన్ధనాత్  ॥౨౪౦॥
నిశీథే నర్మదాతీరే యః పఠేచ్ఛివసన్నిధౌ ।
సహస్రావృత్తిపాఠేన   సర్వసిద్ధి లభేన్నరః ॥౨౪౧॥
రాజభ్రంశే  మహాదుఃఖే దారిద్ర్యే  వ్యాధిసమ్భవే ।
అయుతావృత్తిపాఠేన గతరాజ్యమవాప్నుయాత్ ॥౨౪౨॥
దుష్టగ్రహవినాశం   చ అయుతావృత్తిపాఠతః ।
శివగేహే రిపోర్భఙ్గే శ్రీకామే  విష్ణుమన్దిరే   ॥౨౪౩॥
అశ్వత్థే రాజవశ్యార్థే కన్యార్థే చణ్డికాగృహే  ।
జలే స్వరూపకామీ హి రాజ్యార్థే సరితస్తటే ॥౨౪౪॥
విద్యార్థే బ్రహ్మవృక్షే  చ రోగే చారణ్యయోగకః ।
యం యం కామయతే కామమయుతావృత్తిపాఠతః ॥౨౪౫॥
తం తం ప్రాప్నోతి  దేవేశి నాన్యథా వచనం మమ ।
ప్రతిమా  మర్చయేద్ధీమాన్స  పుష్పబిల్వపత్రకైః   ॥౨౪౬॥
తస్య సిద్ధిరనేకస్థా  సర్వసౌభాగ్యసమ్పదా ।
దారిద్ర్య  నశ్యతే సర్వం నర్మదాయాః ప్రసాదతః  ॥౨౪౭॥
నాన్యదేవీ నాన్యదేవీ నాన్యదేవీ మహీతలే ।
నర్మదా సదృశా లోకే న గఙ్గాపి  వరాననే ॥౨౪౮॥
నర్మదా నర్మదా సర్వమనోరథాన్దదాతి  వై ।
కలౌ తు నర్మదా దేవీ కల్పవృక్షీ భనార్తిహా ॥౨౪౯॥
తస్యా వై స్తోత్రపాఠేన  భవన్తి సఫలాః క్రియాః  ।
తస్మాత్సర్వప్రయత్నేన  నర్మదా సేవనం కురు ॥౨౫౦॥
ఐశ్వర్యదాత్రీ జనదుఃఖహన్త్రీ

పాపాన్విహన్త్రీ విమలాచ్చితశ్రీః  ।
శివాత్మికా లోకపదస్థితా  త్వం

శ్రీనర్మదే  దేవి మమ ప్రసీద  ॥౨౫౧॥
శ్రీనర్మదే  దేవి మమ ప్రసీద  । దేవి మమ ప్రసీద  ।
హరిః ఓం తత్సదితి శ్రీ భవానీతన్త్రే హరగౌరీ సంవాదే
అక్షరాదినర్మదాసహస్రనామస్తోత్రం   సమ్పూర్ణమ్  ।
శ్రీనర్మదాగజాననార్పణమస్తు  ।

